
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 
ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Նախագծի իրականացման անհրաժեշտությունը

[bookmark: _GoBack]Հիմնվելով 2015 թվականի դեկտեմբերի սահմանադրական փոփոխությունների վրա՝ 2016 թ. դեկտեմբերի 16–ին ընդունվեց «Մարդու իրավունքների պաշտպանի մասին» ՀՀ սահմանադրական օրենքը, որով ընդլայնվեցին Պաշտպանի լիազորություններն ու գործառույթների շրջանակը: Այս նոր լիազորությունների շնորհիվ զգալիորեն աճել են Մարդու իրավունքների պաշտպանի գործունեության արդյունավետությունը և միջազգային հեղինակությունը: 
Անհրաժեշտ ռեսուրսների բացակայության պայմաններում տարաբնույթ ռիսկեր և մարտահրավերներ են առաջանում Մարդու իրավունքների պաշտպանի գործառույթների պատշաճ իրականացման համար: 
2019 և 2020 թվականին օտարերկրյա պետությունների և միջազգային կազմակերպությունների կողմից ՀՀ մարդու իրավունքների պաշտպանի աշխատակազմին տրամադրած միջոցների հաշվին իրականացվող դրամաշնորհային ծրագրերից 2-ի վերջնաժամկետները կողմերի համաձայնությամբ երկարաձգվել է մինչև 2021 թվականի դեկտեմբերի 31-ը՝ կորոնավիրուսային հիվանդությամբ (COVID-19) պայմանավորված արտակարգ դրության, ինչպես նաև երկրում հայտարարված ռազմական դրության հետևանքով: 
Նշված դրամաշնորհային ծրագրերը նախատեսվում է իրականացնել 3 ծախսային միջոցառումների միջոցով:

Մասնավորապես.
1. Միավորված ազգերի կազմակերպության «Խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի կամ պատժի դեմ» 1984 թվականի կոնվենցիայի 2002 թվականի դեկտեմբերի 18-ին ընդունած կամընտիր արձանագրությամբ (այսուհետ՝ Կամընտիր արձանագրություն) նախատեսված է կանխարգելման անկախ ազգային մեխանիզմի ստեղծումը, որը պետք է օժտված լինի լայն լիազորություններով, ունենա ազատ մուտքի և համապատասխան ուսումնասիրությունների անցկացման հնարավորություն բոլոր այն վայրերում, որտեղ մարդիկ կարող են զրկված լինել ազատությունից: Խոշտանգումների կանխարգելման ազգային մեխանիզմի կարգավիճակը վերապահված է Հայաստանի մարդու իրավունքների պաշտպանին:
Կանխարգելման ազգային մեխանիզմի կարգավիճակով Մարդու իրավունքների պաշտպանի գործունեության նպատակն է խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի կանխարգելումն ազատությունից զրկման վայրերում («Մարդու իրավունքների պաշտպանի մասին» ՀՀ սահմանադրական օրենքի 27-րդ հոդված):
Այս ոլորտում Մարդու իրավունքների պաշտպանի գործունեությունն ուղղված է երկրում յուրաքանչյուր անձի պաշտպանությանը խոշտանգումից, արժանապատվությունը նվաստացնող կամ անմարդկային վերաբերմունքից ու պատժից, որոնք հավաքական հասկացությամբ կոչվում են վատ վերաբերմունք: Հարցը հատկապես զգայուն է, քանի որ վերաբերում է այնպիսի վայրերի, որտեղ անձինք զրկված են ազատությունից (քրեակատարողական հիմնարկներ, ձերբակալված անձանց պահելու վայրեր, հոգեբուժական կազմակերպություններ և այլն) և պահվում են սեփական կամքին հակառակ:
2011 թվականին Կամընտիր արձանագրության 26-րդ հոդվածի համաձայն ստեղծվել է Կամընտիր արձանագրության հատուկ ֆոնդը (այսուհետ՝ Ֆոնդ) (OPCAT Special Fund), որն աջակցում է խոշտանգումների կանխարգելմանն ուղղված նախագծերին: Նախագծերի նպատակն է իրականացնել ՄԱԿ-ի Խոշտանգումների կանխարգելման ենթակոմիտեի առաջարկությունները՝ պետություն կատարված այցից հետո: 
ՀՀ մարդու իրավունքների պաշտպանի աշխատակազմը «Կանխարգելման ազգային մեխանիզմի կարողությունների ընդլայնում և Հայաստանում խոշտանգումների կանխարգելման նպաստում» ծրագրի իրականացման առաջարկ է ներկայացրել Ֆոնդին, որը վերջինիս կողմից ընդունվել է: Ծրագրի իրականացումը նախատեսված էր 2020 թվականին: Դրամաշնորհային աջակցությունը կազմում է 16 765 (տասնվեց հազար յոթ հարյուր վաթսունհինգ) ԱՄՆ դոլար (USD): 
Ծրագիրը նախատեսվում է իրականացնել՝ 1060 11003 «Կանխարգելման ազգային մեխանիզմի կարողությունների ընդլայնում և Հայաստանում խոշտանգումների կանխարգելման նպաստում» և 1060 31002 «ՀՀ մարդու իրավունքների պաշտպանի աշխատակազմի  տեխնիկական հագեցվածության բարելավում» ծախսային միջոցառումների միջոցով:
Ծրագրի նպատակն է նպաստել 2013 թվականի նոյեմբերի 15-ի ՄԱԿ-ի Խոշտանգումների կանխարգելման ենթակոմիտեի՝ Հայաստան կատարված այցի վերաբերյալ զեկույցի[footnoteRef:1] թիվ 29, 41, 42, 44, 46, 48, 49, 53 առաջարկությունների կատարմանը: Առաջարկությունները մասնավորապես վերաբերում են Կանխարգելման ազգային մեխանիզմի կարողությունների ամրապնդմանը, շահագրգիռ պետական կառույցների ներկայացուցիչների գիտելիքների և հմտությունների զարգացմանը, ինչպես նաև Կանխարգելման ազգային մեխանիզմի վերաբերյալ իրազեկվածության բարձրացմանը:  [1:  Տե՛ս https://tbinternet.ohchr.org/_layouts/15/treatybodyexternal/Download.aspx?symbolno=CAT%2fOP%2fARM%2f1&Lang=en կայքէջում:] 


2. ՀՀ մարդու իրավունքների պաշտպանի աշխատակազմի՝ աշխատանքային իրավունքների պաշտպանության ու խթանման ոլորտում գործառույթների արդյունավետ իրականացումն ապահովելու համար 2019 թվականի հունիսի 19-ին ՀՀ Մարդու իրավունքների պաշտպանի աշխատակազմի և Բուլղարիայի Հանրապետության Արտաքին գործերի նախարարության միջև կնքված համաձայնագրի (այսուհետ՝ Համաձայնագիր) շրջանակում նախատեսված ֆինանսական աջակցությամբ աշխատակազմի կողմից նախատեսվում է իրականացնել 1060 11004 «Աջակցություն Հայաստանի մարդու իրավունքների պաշտպանի աշխատակազմի ինստիտուցիոնալ կարողությունների ամրապնդմանը մարդու և աշխատանքային իրավունքների պաշտպանության և խթանման բնագավառում» ծախսային միջոցառումը: Նախատեսված դրամաշնորհային աջակցությունը կազմում է 68 400 (վաթսունութ հազար չորս հարյուր) բուլղարական լև (BGN): 
Վերջին տարիներին աշխատանքային օրենսդրությունում կատարվել են զգալի և հիմնարար նշանակություն ունեցող փոփոխություններ ու լրացումներ: Հետևաբար, անհրաժեշտ է հասարակությանը իրազեկել ինչպես իրենց իրավունքների, այնպես էլ աշխատանքային օրենսդրությունում տեղի ունեցող փոփոխությունների ու լրացումների վերաբերյալ:
Մարդու իրավունքների խախտումների հիմնական պատճառներից է իրազեկվածության պակասը: Աշխատանքային իրավունքների վերաբերյալ իրազեկվածության ցածր մակարդակը հանգեցնում է իրավունքների խախտման, իսկ աշխատողները տեղյակ չեն լինում սեփական իրավունքների վերականգնման հնարավորության և վերջինիս օրենսդրական մեխանիզմների մասին:
Յուրաքանչյուր ոք պետք է տեղյակ լինի իր աշխատանքային իրավունքների պաշտպանության, այդ թվում՝ Մարդու իրավունքների պաշտպանին դիմելու հնարավորության մասին՝ որպես իրենց իրավունքների պաշտպանության իրավական մեխանիզմ:
Աշխատողների իրավունքների պաշտպանությունը և աշխատանքային հարաբերությունների մշտադիտարկման անհրաժեշտությունը բխում է նաև ԵՄ-Հայաստան համապարփակ և ընդլայնված գործընկերության համաձայնագրից, որով Հայաստանը ստանձնել է պարտավորություն հարգել, խրախուսել, ինչպես նաև իր օրենքներում ու գործելակերպում և իրենց ամբողջ տարածքում կիրառել աշխատանքի՝ միջազգայնորեն ճանաչված հիմնարար ստանդարտները, ինչպես սահմանված են Աշխատանքի միջազգային կազմակերպության հիմնարար կոնվենցիաներով և այդ կոնվենցիաների արձանագրություններով:


3. Առաջարկվող նախագծի կարգավորման բնույթը

ՀՀ կառավարության 2016 թվականի դեկտեմբերի 15-ի թիվ 1289-Ն որոշման համաձայն՝ ՀՀ մարդու իրավունքների պաշտպանի կողմից հաստատված  և ՀՀ ֆինանսների նախարարություն ներկայացված արտաբյուջետային միջոցների գոյացման և տնօրինման նախահաշիվներին համապատասխան՝ «Աջակցություն Հայաստանի մարդու իրավունքների պաշտպանի աշխատակազմի ինստիտուցիոնալ կարողությունների ամրապնդմանը մարդու և աշխատանքային իրավունքների պաշտպանության և խթանման բնագավառում» ծրագրով նախատեսված եկամուտները և ծախսերը ներառվել են ՀՀ 2019 և 2020 թվականների պետական բյուջեներում և բյուջեների կատարման հաշվետվություններում (ծրագրային դասիչ՝ 9016  - 11008):
Սակայն, Կորոնավիրուսային հիվանդությամբ (COVID-19) պայմանավորված արտակարգ դրության, ինչպես նաև երկրում հայտարարված ռազմական դրության հետևանքով մինչ այժմ իրականացվել է միայն ծրագրի մեկնարկային հանդիպումը՝ տվյալ ոլորտի շահագրգիռ կառույցների մասնակցությամբ՝  ծրագրի նպատակների մասին հանրությանն ու շահագրգիռ կառույցներին իրազեկելու, ինչպես նաև ոլորտում առկա խնդիրները քննարկելու նպատակով: 
ՀՀ կառավարության 2020 թվականի դեկտեմբերի 10-ի թիվ 2020-Ն որոշմամբ ՀՀ կառավարության 2016 թվականի դեկտեմբերի 15-ի թիվ 1289-Ն որոշումը ճանաչվել է ուժը կորցրած, որով պայմանավորված վերը նշված միջոցառումները 2021 թվականին իրականացնելու նպատակով, «ՀՀ 2021 թվականի պետական բյուջեի մասին» օրենքի 7-րդ և 9-րդ հոդվածներով սահմանված պահանջների համաձայն, առաջացել է «ՀՀ 2021 թվականի պետական բյուջեի մասին» օրենքում և ՀՀ կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ և լրացումներ կատարելու անհրաժեշտություն: 
	ՀՀ 2019 և 2020 թվականների պետական բյուջեի կատարումն ապահովող միջոցառումների վերաբերյալ կառավարության որոշումներով նախատեսված իրավակարգավորումների համաձայն՝ գնման մրցակցային ընթացակարգերի արդյունքում առաջացած տնտեսումները պետական բյուջե վերադարձնելու պահանջը չէր տարածվում ՀՀ կառավարության 2016 թվականի դեկտեմբերի 15-ի N 1289-Ն որոշմամբ նախատեսված մարմինների, այդ թվում՝ ՀՀ մարդու իրավունքների պաշտպանի աշխատակազմի, արտաբյուջետային հաշիվների միջոցների հաշվին իրականացվող գնման գործընթացների շրջանակներում կնքված գործարքների արդյունքում առաջացած տնտեսումների վրա:
ՀՀ կառավարության 2016 թվականի դեկտեմբերի 15-ի N 1289-Ն որոշման ուժը կորցրած լինելու հանգամանքով պայմանավորված՝ ՀՀ 2021 թվականի պետական բյուջեի կատարումն ապահովող միջոցառումների վերաբերյալ կառավարության որոշմամբ համապատասխան իրավակարգավորում նախատեսված չէ: Հաշվի առնելով, որ ներկայացվող նախագծում ներառված ծախսային միջոցառումները հանդիսանում են օտարերկրյա պետությունների և միջազգային կազմակերպությունների աջակցությամբ իրականացվող նպատակային ծրագրեր՝ ծրագրերով սահմանված գործողություններն իրականացնելուց հետո առաջացած տնտեսումներն ամբողջությամբ պետք է վերադարձվեն ֆինանսավորող կողմերին:
Նշված գործընթացի իրականացումն ապահովելու նպատակով ներկայացվող նախագծով նախատեսվել է դրույթ, համաձայն որի՝ նախագծի N 9 հավելվածում ներառված գնման առարկաների ձեռքբերման գծով կնքված գործարքների արդյունքում առաջացած տնտեսումների համար կիրառելի չէ Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին»  N 2215-Ն որոշման N12 հավելվածով հաստատված կարգի 9-րդ կետով սահմանված պահանջները: 


4. Նախագծի շահառուները

· Մարդու իրավունքների պաշտպանի աշխատակազմ, ներառյալ Կանխարգելման ազգային մեխանիզմ և վերջինիս փորձագետներ
· Պետական պաշտոնատար անձինք
· ԶԼՄ ներկայացուցիչներ
· Հասարակական կազմակերպություններ
· Ազատությունից զրկված անձինք
· Ազատությունից զրկման վայրերի ներկայացուցիչներ (քրեակատարողական հիմնարկներ, հոգեբուժական հաստատություններ, ձերբակալվածների պահման վայրեր և այլն)


5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Մարդու իրավունքների պաշտպանի աշխատակազմի կողմից:

6. Ակնկալվող արդյունքը

· Մարդու իրավունքների պաշտպանի աշխատակազմի, մասնավորապես Կանխարգելման ազգային մեխանիզմի ներկայացուցիչների և փորձագետների կարողությունների ամրապնդում,
· Կանխարգելման ազգային մեխանիզմի մանդատի և դերի, ինչպես նաև ոլորտի առկա խնդիրների վերաբերյալ իրազեկվածության բարձրացում,
· Ազատազրկման վայրերի ներկայացուցիչների գիտելիքների և կարողությունների ընդլայնում՝ ՄԱԿ-ի խոշտանգումների դեմ կոնվենցիայի, ԵԽ Խոշտանգումների կանխարգելման կոմիտեի և միջազգային համապատասխան այլ չափանիշների վերաբերյալ:
· Մարդու իրավունքների պաշտպանի աշխատակազմի կարողությունների ամրապնդում՝ եվրոպական չափանիշներին համապատասխան աշխատանքային իրավունքների հարցերով բողոքների պատշաճ քննության համար
· աշխատանքային իրավունքների հարցերով Մարդու իրավունքների պաշտպանի դերի, լիազորությունների և գործառույթների վերաբերյալ հասարակության իրազեկվածության մակարդակի բարձրացում 

6. Տեղեկատվություն Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին․ 
Ներկայացված նախագծում ներառված են տարեսկզբի մնացորդային գումարների հաշվին կատարվող ծախսերը:
Վերը նշված նախագծի ընդունմամբ ՀՀ 2021 թվականի պետական բյուջեի եկամուտների ծրագրային ցուցանիշի փոփոխություն չի առաջանա, ծախսերի ծրագրային ցուցանիշը  կավելանա 25462.7հազար դրամով:

7. Տեղեկատվություն Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին․
«Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխությունների և/կամ լրացումների անհրաժեշտություն չի առաջացնում:

8. Հայաստանի Հանրապետության կառավարության որոշման ներկայացվող նախագծի կապը հաստատված ռազմավարական փաստաթղթերի հետ

1. ՀՀ կառավարության 2021-2026 թվականների ծրագրի 5․2-րդ կետ,

2.   Հայաստանի վերափոխման ռազմավարություն 2050 - 6-րդ կետ,
3.  ՀՀ կառավարության 2019 թվականի դեկտեմբերի 26-ի «Մարդու իրավունքների պաշտպանության ազգային ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» թիվ 1978-Լ որոշման 69-74-րդ կետեր,
4.  ՀՀ կառավարության 2019 թվականի հոկտեմբերի 3-ի «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին» թիվ 1332-Ն որոշման 12-26-րդ կետեր,
5.  ՀՀ կառավարության 2019 թվականի նոյեմբերի 28-ի «Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարությունը, դրա իրականացման 2019-2023 թվականների միջոցառումների ծրագիրը, ծրագրի ֆինանսական գնահատականը և ծրագրի կատարումը համակարգող խորհրդի ձևավորման և գործունեության կազմակերպման կարգը հաստատելու մասին» թիվ 1717-Լ որոշման 36-րդ կետ,
6.  ՀՀ կառավարության 2020 թվականի ապրիլի 20-ի «Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» թիվ 638-Լ որոշման 7-րդ կետ։

